ԾՐԱԳԻՐ
«Գրանշան»  ոչ  լատինական տառատեսակների միջազգային 10-րդ մրցույթի և  6-րդ միջազգային համաժողովի
1. Կազմակերպության անվանում
 «Հայաստանի ազգային գրադարան» ՊՈԱԿ
2.  Ծրագրի անցակցման վայրը
Հայաստանի Հանրապետություն, Երևան
3. Անկացման ժամկետը
2017 թվական, սեպտեմբեր-հոկտեմբեր
4. Ծրագիր
4.1 Բովանդակություն 
Տառարվեստի նկատմամբ հետաքրքրությունն օրեցօր մեծանում է, քանի որ տառերը ոչ միայն տեղեկատվությաn գրավոր պահպանման և փոխանցման միջոց են, այլև ձևա​վորման կարևոր բաղադրիչներից մեկը։ 2008 թվականից ՀՀ մշակույթի նախա​րա​րու​թյան աջակցությամբ անցկացվող տառատեսակների «Գրանշան» մրցույթները ցույց տվեցին, որ բոլոր ոչ լատինական այբբենական համակարգերում կան խնդիրներ, որ լուծման կարիք ունեն։ Դա հիմնականում պայմանավորված է նրանով, որ մեր օրերում անցկացվող տառատեսակների մրցույթներն ու համաժողովները հիմնականում վերա​բերում են լատինական տառատեսակներին, իսկ մյուս այբբենական համակարգերը մնում են ստվերում։ Միևնույն ժամանակ արդի տառատեսակներն անհնար է պատ​կերացնել առանց լատինականի, հետևաբար, ամեն տառաստեղծ, նոր տառատեսակ նա​խագծելով, այսպես թե այնպես նպաստում է նաև լատինական տառարվեստի զար​գացմանը։ Այս ամենը նկատի ունենալով՝ ՀՀ մշակույթի նախարարության նախա​ձեռ​նությամբ 2012 թվականի հունիսի 14–16-ը Երևանում անցկացվեց ոչ լատինական տառատեսակների խնդիրներին նվիրված առաջին «Գրանշան» համաժողովը։ Այն մեծ արձագանք գտավ տառաստեղծման ոլորտի մասնագետների շրջանում և «Գրանշան»-ի կազմկոմիտեն որոշեց համաժողովները նույնպես դարձնել ամենամյա։ Երևանի համա​ժողովին հաջորդեցին Բանգկոկում, Մյունխենում, Ռեդինգում և Կահիրեում անց​կաց​ված «Գրանշան» համաժողո​վները։ Այսօր «Գրանշան» մրցույթները, համաժողո​վներն ու ցուցահանդեսները թիվ մեկ միջոցառումներն են աշխարհում, որոնք ուղղված են ոչ լատինական այբբենական համակարգերին։ Այս տարի կանցկացվի թվով 10-րդ՝ հոբել​յանական մրցույթը։ 2016 թվականից այն արմատապես ձևափոխեց իր անվանա​կար​գային ձևաչափն ու այսօր ներկայացվում է 3 գլխավոր անվանակարգերով:
4.2 . Ծրագրի նպատակները
«Գրանշան» միջոցառումների միջոցով նպաստել ոչ լատինական այբբենական հա​մակարգերում առկա խնդիրների վերհանմանը և լուծմանը:
Նպաստել Հայաստանում տառատեսակների շուկայի ձևավորմանն ու կայաց​մա​նը, գեղագրության զարգացմանը Հայաստանում, բարձրացնել հայ դի​զայ​ներ​ների որակավորումը տառատեսակների ընտրության ու գործածման առումով ար​դի դիզայնի պահանջներին համապատասխան:
Ցուցադրել երիտասարդ տառաստեղծների ու գեղագիրների աշխատանքներն ու նպաստել այդ ոլորտներում սերնդափոխության կայացմանը:
3.5 Ակնկալվող արդյունքները
Նախորդ տարիների ընթացքում ավելացնելով մրցութային անվանակարգերն ու տա​րածման աշխարհագրությունը, «Գրանշան»-ն  ապացուցեց իր արդիականու​թյունն ու կարևորությունը և այսօր իրավամբ համարվում է տառարվեստի զար​գացմանն ուղղված ամենահեղինակավոր միջոցառումներից մեկը աշխարհում։
ՀՀ մշակույթի նախարարության աջակցությամբ անցկացվող տառատեսակների «Գրանշան» մրցույթների կայացման արդյունքում ոչ լատինական այբբենական համակարգերում առկա խնդիրները կվերանան, կստեղծվեն նոր տառատե​սակ​ներ, երևան կգան նոր տառաստեղծներ, որոնք գնահատում ու կարևորում են յուրաքանչյուր այբուբենի առանձնահատկություններն ու պատրաստ են ամեն կերպ  աջակցել ցանկացած այբբենական համակարգի հետագա զարգացմանը։

